
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৪ )



তদীয় আন্তরিক উৎকৃষ্টতর গুণ গরিমার পরিচয় প্রাপ্ত হইয়া অতিশয় আশ্চর্য্যান্বিত হন এবং মনে মনে তাঁহার পাণিগ্রহণের অভিলাষ করেন। ইতিপূর্ব্বে যিনি উদ্বাহ বিষয়ে সমস্ত সভাসদের অনুরোধ উপেক্ষা করিয়াছিলেন; তিনিই অধুনা ক্যাথারিনের আন্তরিক গুণের বশীভূত ও একান্ত অনুরাগী হইয়া অবাধে তাঁহার পাণি পীড়ন করিতে কৃতসঙ্কল্প হইলেন। ক্যাথারিন্ নীচবংশসম্ভূতা বলিয়া, মহারাজ তাঁহার করগ্রহণে কোন অপমানের বিষয় বিবেচনা করেন নাই, বরং এরূপ গুণবতী কামিনী সহধর্ম্মিণী হইল, ইহা মনোমধ্যে আন্দোলন করত প্রতিক্ষণেই আনন্দ অনুভব করিতে লাগিলেন।

 ১৭১২ খৃষ্টাব্দে রুসিয়ার রাজধানী সেণ্টপিতরবর্গ নগরে মহাসমারোহ পূর্ব্বক তাঁহাদিগের বিবাহ কার্য্য সমাধা হয়। যে দিবস মহানপিতর উদ্বাহ সূত্রে বদ্ধ হইলেন, সেই দিবসেই তাঁহাকে তুরস্কদিগের সহিত যুদ্ধ যাত্রা করিতে হইয়াছিল। এই যুদ্ধে ক্যাথারিন্ অপরিসীম সাহসিকতা সহকারে মহারাজের মন্ত্রীকার্য্য সম্পাদন করিলেন। একদা রুসিয়াধিপতির সৈন্যগণ, কোন বিপদ্ সঙ্কুল স্থানে উপস্থিত হয়; সেই স্থান এরূপ দুর্গম ও ভয়াবহ যে অবিলম্বে সকলের প্রাণনাশের সম্ভাবনা হইয়া উঠিল। তখন যাবতীয় সেনাপতি একত্র হইয়া নানাবিধ উপায় কল্পনা করি-

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৫৬টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

